Jena ruwimela choniga osalirigo La Carta del Apostol San Judas

Alué ri6 Jura, Santiago bonila nile, abiénachigé nasipasi bonila nile Esusi.
Jura osale ye ra'ichali baisd makué bami nujubd napu'lige Esusi mukusa
gulusichi chujkugé, tabilé 'la machird chiéniko niligo. Osele ye ra'ichali
rejcholi jaré raldmuli Onortigame oyérame napugiti uché jaré ralamuli
tabilé Onortigame oyérame sébiligame alé napu napuime nilige alué
raldmuli Onorigame oyérame, pe alaniga e'yéname, pe nejkumega. Jura
osele alué 'la bijchid oyérame napuriga 'la 'ndtaga mochimala napuriga
tabilé bijchigamala alué raldmuli 'yégame. Abichigé osele napuriga 'we 'la
oyériwa alué ra'ichali Onortigame nejila 'we 'ya rawé.

Ye Ju Alué Apeli Napu Osale Jura

Kuira suwdbaga 'emi raldmuli.

INe Jura anilime ri6 os4 ye ra'ichali
rejcholi. Alué Esukristo re'pé ajtigame,
aluete 'yarukuru ne bilé néchali. Neka
u'tala bonirtigame niraga ju Santiago
'yuga. 'Emika Onortigamete bayérigame
nilekuru napurigd 'emi Onorigame
oyérame nimala, alekeri neka 'emi
oséguru. O'né Onortigameka asiriga 'la
galeg etélekuru 'emi. 'Lige Esukristo
'we nejkura napurigé tabilé che
ikimela 'emi ralamuli. 2'We 'la kékuru
Onortigame na'temasa 'emi, aminami
wa'ld nejisa a'wali napurigé ta we'ka
'nata mochimala 'emi. 'Lige Onortigame
'we 'la ganiliga etesa, 'la jikuru 'emi.

Jena ruwimela Jura ruwiligo jaré

ri6 sébiligo alé 'yégali benirame

3'Emi ne amigola, neka asiriga
ruindlituru jena osagé bo'né

Onortigame 'lachigo nejkuriliké 'emi
'lige néchigo, 'lige ta'ché osiachi,
uchéchigo bilé 'matili ma'chinaturu.
Jipeko nawésali ndomili jukuru ne
napurigd 'la nemimala 'emi se'wina
nokachi uché jaré raldmuli, alué
raldmuli napu sairtgame ju alué
ra'ichali napu Onortigame benirale
bajch& rawé mochigame raldmuli
napu Onortigame oyérame nile. Alué
ra'ichali 'ya neriigame 'la sébali
nilikuru, tabilé tase rokaré. 4Jaré
ri6 'ma alemi mochi napu 'emi
mochi. Alué raldmulika Onortigame
oyérame koriguru a'boika,
tabiléchigo Onorigame oyérame

ke anigé, pe lani 'yégiga. Alué
raldmuli asiriga a'wégame gastigo
narémili jikuru Onortigame nila.
Alarigé anile Onortigame ra'ichalila
'we 'ya, 'ma asiriga we'ké bami ju.

Alué raldmulika tabilé Onorigame
'yuga 'natame ju. A'boika ani 'we 'la
narénili alué Onortgame nejilala
nawésali, tabiléchigo 'la 'natame
kéréko a'boika, pe we'ka umugi
'yuga okénilime ke ani. Alué
raldmuli tabilé bijchigi Esukristo
ko bi'lepi wa'lula nulame jena
wijchimoba ramué 'yuga.

5Neka uché na'tdrime olaeke'é
'emi napurigé 'emi machimela
alakimeo alué cha nokame raldmuli.
'"Emika 'ma machilké alieti ruimeo
ne, abirigd uchéchigo siné ruimé
ne alué chukimeli ko alué cha
nokame raldmuli, pe a'chigériga
nimala napurigé ikilige 'ya
mochigame raldmuli. Onortigame
suwébaga raldmuli napu eki nilige
israelita 'ma buyénale alé Ejipto
mochigichi. Alué raldmuli israelita
pe napurigé ralirtigame nile alé
Ejipto. Alekeri Onoriigame 'ma
buyénale alé Ejipto. Onortigameka
gawi nuebo 'ydmorile, nobi tabilé
e'wele ko Onortigame 'la ruwichi.
'Liko Onortigameka 'ma suwébale
suwébaga alué raldmuli napu eki
tabilé oyérale Onortigame ra'ichélila,
tasiné sébale alé gawi nuébochi.
6 Abiénachigé a'chigériga ikimeli
ju alué raldmuli cha nokame napu
ejperé napu 'emi mochi, napurigé
ikile jaré santo &njeli. Alueka tabilé
ejtebile alé napu Onortigame 'yalige
napurigd mochimala, alueka pe
se'wi simibale. 'Liko Onoriigame
'ma gastigérile alué santo anjeli,

wami chondrale mochile karénate
bulugé. Tabilé siné buyasamala

alé karénate buluruga mochiga.
Onortgameka alé mochidmala
bulugd napusi bo'né nawamala alué
santo anjeli gastigarimia. " Alué
raldmuli abichigé alarigd narémala
alué gastigo.

Abiénachigé gastigdrimala alué
ralamuli napurigé alué raldmuli
alé wa'la we'ké riégichi Soroma
anilichi ejperégame 'lige Gomora?
anilichi ejperégametiri 'lige
aminami uchéchigo jarénami we'k4
riégichi ejperégame alé a'bemi.
Raldmuli alué napu eki rié nilige
asiriga we'kd umugi 'yuga okole,
'lige aminami riocho ka okole. 'Liko
Onortigame 'ma gajinale suwébaga
gali alué we'kand we'k4 ri6gichi
jagame 'lige aminami raldmulitiri
'ma suwébaga suwdbale napu eki
ejperégame nilige alé we'kana
we'k4 ridgichi, 'ma e'késale na'ite.
Yeka ruwime ju Onortigame na'ite
suwabimio ralamuli cha nokame,
'lige tajsiné cho'imela alué na'i.

81Lige abiena alué raldmuli
napu chétiri eteme ju remuka,
alué raldmuli anime jaturu: «'We
'la oyérawa alué remugi.» Alué
raldmulika 'ma najsabil suwébaga
a'lala ra'ichali napu nert jena
wijchimoba, 'ma bo'né sa'pdlatiri.
Tabilé najki alué a'boi ralamuli
napurigé Onorigame nuldmala. Pe
gawéliga eteme ju Onortgame 'lige
santo anjeli 'lige Remonisitiri.b

a 1:7 Alé Soroma 'lige Gomora rewégichi 'we cha nokame raldmuli ejperégame nile 'ya napu'lige
bejtégichi Abradmi. Onortigame 'ma e'késale suwébaga raldmuli 'ma galitiri 'ytriga. E'nesi

Génesis kapitulo 18 'lige 19.

b 1:8 Alué Remonisi 'yako 'we a'ld santo anjeli nilige, iligd cha'sile 'liko Onortigameka 'pa

rewagdachikana pale. E'nesi glosario «Satanés».

9 Alué wa'lula santo &njeli Migeli
rewégame, aka alué Migeli peka
che anélige'é Remonisi, 'lige alué
raldmulika tabilé ikidrékuru
napurigi gawélimala alué Reménisi.
Alué Migeli Reménisi si ra'icha ilile
napu'lige mukule alué Moisesi. Alué
Remonisika alué Moisesi sa'pala
o'tondlile, 'lige alué Migélika pe
tabilé che anele, pe 'la niraga etele
alué Remoénisi. Pe iliga regé anele:
«Bo'né Onortigame machilké mué
Moisesi sa'pala o'tosdké.» 10Asiriga
chétiri ra'ichali ra'ichame ju
napuyépiri ra'ichali napu eki tabilé
ndmame ju a'bopi. Pe napurigé
e'yéname ju ajdgame pe alarigé
e'yéniniliga anf alué raldmuli, pe
go'dmecho 'lige okékime 'natame
ju alué ralamuli, 'lige pe umugi
'yuga okékime. Pe aliéricho 'ndtaga
e'véname kame napurigd jami
oyame ajdgame. Pecha siné 'natame
juikoé alueka Onortigame 'yuga.
Napu'lige bilé ri6 alieti 'nata, 'liko
alué rioka pe bo'nepi cha ikimela.
11 Asiriga resirikd nimala alué
raldmuli niriga. Alué raldmulika
napurigé Kaini alarigd 'natame
ju napu'lige ayole bonila 'yuga.
'Lige aminami pe 'natame ju alué
raldmuli napurigd alué Baladmi pe
enomi méniliga. Benirale 'we 'la ko
Onortigame saega mochiriga. 'Lige
alué raldmulika abiena napurigé
Koréc anilime ri6 alariga 'natame ju,

alueka pecha oyéralega Onortigame
nila rejcholi 'lige sairigame neraga
gayénale alué e'wélala 'yuga. Alué
raldmuli napu eki sairigame neraga
mochi, suwimela napurigd me'liliru
alué Koré anilime.d 12Ye we'ké ri6
cha nokdme ka 'emi si napuika
go'yame jakuru alué go'ame
newérigime napu 'emi go'yame ju
alé napuisa Onortigame ra'ichélila
benimea, tabiléchigo Onortigame
oyérame kéréko alué raldmuli. Pe
asiriga jobatigame ju napuriga rejté
re'lé ba'ichi mochigame rejptirame
kérigé re'késiga pecha ma'chigime
ka re'lé ba'ichika. Alué ralamulika
tabilé chijiname ju. Pe iligé

a'bopi niraga 'natame ju. Alueka
pecha gu'irame jiké uché jaré
raldmuli. Alueka pe napuriga bilé
noli wakigame ekiralimi jimame,
pe alarigé jukuru. Alué raldmuli
'we bajché uchdtame, tabiléchigo
sébali olame jiké 'lige. 'Lige abiena
napurigd bilé masana tabilé rakeme,
alarigé ju alué raldmuli, 'lige pe 'ma
bo'niboli ju alué masana. 13'Lige
aminami alué raldmuli napurigé
ba'wi gomichi ename alarigé ju.
Alué ba'wi asiriga we'ka repuga
a'reme ju gomichi suwékimi.
Alarigd jakuru alué cha nokame
raldmuli. Asiriga we'k4 e'kartiigame
cha nokogé e'yéname ju, tabilé
niraga a'bopi. Tabilé chijiname

ju. 'Lige aminami alué ralamuli pe

¢ 1:11 Alué Koreka sairtigame nile Onortigame 'lige Moisesi, 'liko Onortigameka gasinale alué gawi
'lige alégana rusule alué Koré 'ma gompaniérola si, 'lige kiichigo na'oga ilibale gawi. E'nesi

Ntimeros 16:1-35.

d 1:11 Kainika nile bajché ochérigame Arani inola. E'nesi Génesis 4:3-9. Alué Baladmika
sujkurtiigame nile. 'Yégime nile raldmuli napu'lige Moisesi nulechi alué ralamuli israelita. E'nesi

Ntimeros 22-24.

napurigé alué so'pili wajségame, e
alarigé ju, pe e'yéname ju.
Napu'lige suwisd, nabi chénagachi
mochimala, tasiné buydsiga. 'Lige
alué raldmuli tajsiné buydasiga
mochimala alé chonérale.

14Enoko rewégame nile bilé rié
'we 'ya ajtigame. Ardnika Enoko
bi'chelaf nile. Alué Enoko ruwile
alarigé ikimeo alué cha nokame
raldmuli a'kinana rawé. Regé anile
alué rié: «'We 'la buigé mochiwa,
'ma sebémili jukuru alué Wa'lula
Onortigame we'ké mili santo &njeli
'yuga, 15'lige gustisia oldmala
suwéabaga raldmuli, 'lige aminami
alué gastigo 'yamala alué napu
eki tabilé 'nadtame ju Onoriigame
na'talila. Alué raldmulika asiriga
we'kd e'kart nokogd e'yéname
jukuru tabilé Onortigame nulalila
'ndtaga. 'Lige aminami asiriga
tabilé 'la ra'ichali ra'ichame
jikuru Onorigame olaga.» 16 Alué
raldmulika 'we cha anigé nokame
ju sairdgame neraga ra'ichame ju
Onortgame olagd. Pe alué chétiri
'nétalicho 'ndtaga e'yéname ju
pe a'bopi 'nataga. 'Lige asiriga

najtékame koriga e'yéname ju a'bopi.

'Lige aminami asiriga 'la semériga
ra'ichame ju uché jaré ralamuli
olagé napu'lige gu'irilime najkiga.

Jena ruwimela Jura ruwiligo
uché pe'kabi rejcholi
17'"Emi Onorigame oyérame napu
ne 'we galegé eté, na'tdwaguru

alué ra'ichali napu ra'ichilige
alué makué oka rié napu Wa'lula
Esukristo 'yuga e'yénilige. 18Regé
anime: «A'lige rawé napu'lige 'ma
amuli suwibachi gawi, asiriga
we'kd raldmuli mochimala
Onortigame gawélime, asiriga
chétiri ra'ichali ra'ichdmala
Onortigame olagé. Alué raldmulika
pe napu néchame ju a'boi, pe
aluecho oyéramala. Alué
raldmulika tabilé na'tdmala
Onortigame 'yuga.» 1° Alué ra'ichali
napu ruwilige alué raldmuli, jipe
'ma 'la bijchid ma'chinaguru. Ye cha
nokame rioka we'k4 e'kartigame
'natame ju napurigd 'emi tabilé
bi'lepi 'nétili 'ndtaga mochimala.
Alué rioka pecha Onortigame
Alawala alawégame jiké, alueka
ju pe napurigé bilé ajagame, tabilé
'nadtame Onortgame 'yuga.

20'Emi ne amigola, 'la nakdrilime
jukuru a'bopi niriga napurigd 'emi
'we 'la e'wémala alué Onortigame
nila ra'ichali. TAniwa Onorigame
napurigé bo'né alawala gu'irimala
ramué Onortigame 'yuga ra'ichalichi.
211La 'we 'la niraga jariwa 'la gu'iriga
uché jaré ralamuli, 'la ganiliga
e'yéniwa uché jaré 'yuga a'chigériga
napurigé galeme ju Onordgame
ramué. Uché siné sebdmala alué
Wa'lula Esukristo ramué na'temaka.
Asiriga 'la buigd mochiwa a'lige rawé.
Alué 'simili jikuru ramué a'wali 'ya
napurigd ramué alué a'walite 'la nab{
ejperélawa rewagachi.

e 1:13 Ralamulika ani: «Napu'lige paka ilisa so'pili wajségame, bilé tabiri ruwime kard. Tabilé 'la

bamibali ruwime kara.»

f1:14 Alué Enoko o'nola, Jareri anilime nile. Enoko ochila ka, Majalaleli anilime nile. Enoko
umdlila ka, Kainani anilime nile. Enoko egélila ka, Enosi anilime nile. Enoko geyéchila ka, Seti
anilime nile. Enoko bi'chela ka, Arani anilime nile. Alué Arani anilime rié nile 'ya bajché ajtigame

ta'wesi 'cho ri6 i'tégichi.

El Nuevo Testamento en el tarahumara baja © La Liga Biblica 2008, 2009



661

22 Jaré raldmuli a'nagt 'natame
ju, bilena tabilé 'la niraga, bilena
'we 'la niraga, pecha machime ka
ye Onortgame ra'ichélila. Siné
rawé na'tdmaréko abe. 'We 'la
na'temépua alué ralamuli. 23Jaré

mochi asiriga cha nokame raldmuli.

'Liko bilé rejcholi 'yésiga 'la juleké
alué cha nokame raldmuli napurigé
ku 'la o'wé na'tamala. Jipesiko 'la
'nataga nokisiwagd napurigd tabilé
resi ikimela 'emi. Alué raldmulika
'we cha nokame ju. Tabilé
galétékuru napurigé nokame ju
alué ralamuli, alueka pe sairigame
neraga kame Onortigame 'yuga.

Jena ruwimela Jura ruwiligo 'we
'la ra'salagéa jarilime ko nabi

24Pe Onortigamecho ju
napurigé 'emi repimala napurigé
tabilé se'ni bowé cha'pimela
'emi. Pe aluecho ju napurigé
nejkdrimala napurigé 'la a'bé
o'wemi neraga jawa napu ajti

JUDAS

Onortigame. Ramueka 'we cha
nokogé e'yéname nirikuru kdkob4,
Onortgameka abirigachigo 'la
e'kale ko. 'We 'la ra'salaga
jawaguru o'wemi napu Onortdgame
ajti, Onortigameka 'la semériga
kame. 25Bi'lepi Onortigame ju.
Napu'lige Onortigame sébale
jena wijchimoba bilé ri6 neraga
Esukristo rewega, alué 'silekuru
ramué buyana alé resitirichi.
Alueka wa'ld a'wali nigame kame
napurigd aminabi nokisiwa tabilé
guwana rusuka. Alué Onorigame
Alawala gite a'l4 sébali o'toboa
ramué napu ajti Onortigame re'pa
rewagachi. Suwébaga ralamuli
'we 'la niraga etewa Onortigame.
Asiriga a'wagame ju. Alué jukuru
bi'neli neydriga Wa'lula. Alarigé
nile 'ya napu ta'ché i'tégichi
ye gawi. Abalarigd jukuru jipe,
alarigé nimili jakuru nabi.

Pe eki képé ye ra'ichali. Wa'la
cheliérabé.

